
  संख्या भी ठीक ६३ है। इस प्रकार मानस्तम्भ की ऊंचाई और शलाका पुरुषों की संख्या-इन दोनों 

का प्राकृतिक मेल हो गया है ।शलाका पुरुष, मोक्ष की छापवाले होते हैं, वे अल्प काल में मुक्ति प्राप्त 

करनेवाले होते हैं; उन्हें दीर्घ संसार नहीं होता | उसी प्रकार यहाँ मानस्तम्भ के महोत्सव में मोक्ष की 

छाप लेने की बात आई है । मोक्ष की छाप किसी दूसरे के पास से नहीं मिलती, किन्तु आत्मा का जो 

परमार्थ स्वरूप कहलाता है, उसे जो जीव समझे, उस जीव को मोक्ष की छाप लग जाती है । जो यह 

बात समझे, वह अल्प काल में अवश्य मुक्ति प्राप्त कर लेता है | पात्र होकर अंतरस्वभाव की सच्ची 

समझ द्वारा स्वयं ही अपने आत्मा में मुक्ति की मुहर-छाप लगाता है; आत्मा का अपूर्व भान होते ही 

धर्मी को नि:ःशंकता हो जाती है कि अब अल्प काल में मेरी मुक्ति है। लोग द्वारका आदि तीर्थों की 

यात्रा के लिये जाते हैं और वहाँ छाप लगवाकर उसमें यात्रा की सफलता मानते हैं, किन्तु उससे 

आत्मा का कोई हित नहीं है। यहाँ तो आत्मा स्वयं अपने स्वभाव का निःशंक निर्णय करके 
सम्यग्दर्शन द्वारा अपने में ऐसी छाप लगाता है कि अल्प काल में अवश्य मुक्ति हो ही जाये। 

शांतिका स्थान कहाँ है ? 

देखो भाई ! शांति तो आत्मा के स्वभाव में है; आत्मा का स्वभाव त्रिकाल शांति से भरपूर है, 

उसकी प्रतीति करके उसके अवलम्बन से ही शांति का अनुभव होता है; इसके सिवा अन्य लाखों 

बाह्य उपायों से भी जीव को सच्ची शांति नहीं मिलती क्योंकि आत्मा की शांति आत्मा से दूर नहीं है, 

शांति का स्थान आत्मा में ही है । कुछ ही दिन पहले (वीर सं. २४७९, चैत्र कृष्णा पंचमी को) 

दक्षिण में श्री बाहुबलि भगवान की ५७ फीट ऊंची प्रतिमाजी का महा मस्तकाभिषेक था । वहाँ से 

वापिस लौटते हुए हजारों यात्री सोनगढ़ आये थे | उसमें के अनेक लोग कहते थे कि '' अहो ! क्या 

सुन्दरता है उन प्रतिमा जी की !! उनकी मुद्रा देखने से चित्त शांत हो जाता था! '' देखो, भगवान की 

वीतरागी मुद्रा की प्रशंसा, बहुमान और भक्ति का भाव तो सम्यक्त्वी को भी आता है; किन्तु अन्तर 

में निज स्वभाव का बहुमान रखकर उन्हें वैसा भाव आता है, वे उस शुभभाव को सर्वस्व नहीं मान 

लेते; और अज्ञानी तो वहीं सर्वस्व मान लेते हैं । प्रतिमा जी की प्रशंसा करते समय ऐसे एकाकार हो 

जाते हैं मानो वहीं आत्मा की शांति भरी हो और आत्मा में कुछ न हो ! किन्तु भाई ! तेरी शान्ति तो 

यहाँ है या वहाँ ? यथार्थ स्वरूप का भान रखकर ज्ञानी भी आरोप से ऐसा कहते हैं कि अहो ! सर्वज्ञ 

परमात्मा की परम उपशान्त वीतरागी मुद्रा देखने से हमारा चित्त स्थिर हो गया ! अज्ञानी तो अपने 

स्वभाव को भूलकर पर में ही सर्वस्व मान लेता है; इसलिये उसका आरोप भी सच्चा नहीं है । जैसे 

सर्वज्ञ भगवान हुए, बैसा ही परिपूर्ण सामर्थ्य मेरे आत्मस्वभाव में है--इस प्रकार निश्चय से अपने 

आत्मा का भान करे और शुभराग होने से भगवान की वीतरागी प्रतिमा का तथा धर्मात्मा आदि का 

बहुमान आता है--वह बराबर है, किन्तु अपने को भूलकर अकेले पर के ही बहुमान में रुक जाये 
और उसी में संतोष मान ले तो उसे आत्मा की शांति का किंचित्‌ भी लाभ नहीं होता और न संसार 

परिभ्रमण दूर होता है ।इसलिये यहाँ तो आत्मा की अपूर्व समझ की बात को मुख्य रखकर ही दूसरी 
बात का ज्ञान कराते हैं । 
आचार्यदेव आत्मवैभव से शुद्धात्मस्वरूप बतलाते हैं । 

अनादिकाल से संसार में परिभ्रमण करते-करते जीव ने सब किया है, अनन्तबार बड़ा देव 

और राजा हुआ तथा नारकी और पशु भी अनन्त बार हुआ, किन्तु अपने आत्मा का शुद्धस्वरूप कया 

है, वह कभी नहीं समझा । संसार में अज्ञानी जीवों को सब सुलभ है--एक मात्र आत्मस्वभाव की 

समझ ही परम दुर्लभ है । इसलिये श्री आचार्यदेव करुणा करके उस शुद्ध आत्मा का एकत्व स्वरूप 

दर्शाते हुएसमयसार में कहते हैं कि-- 
त॑ एयत्तविहत्तं दाएहंं अपण्णो सबविहवेण। 

जदि दाएज्ज पमाण चुकिज्ज छल॑ न घेतव्वं॥५॥ 

अहो! जो जीवों ने कभी नहीं देखा है, ऐसा आत्मा का पर से भिन्न शुद्ध एकत्व 

ज्ञायकस्वरूप मैं अपने आत्मवैभव से बतलाता हूँ । जीवों को अनन्त काल से जो समझना बाकी रह 

गया है, वह मैं समझाता हूँ, तो हे जीवो ! तुम उसे प्रमाण करना। इस देहमंदिर में विद्यमान किन्तु 

देह से पृथक्‌ भगवान आत्मा ज्ञायकमूर्ति है, क्षणिक रागद्वेष जितना वह नहीं है, रागद्वेष तो अभूतार्थ 

हैं--नाशवंत हैं, वे स्वभाव के साथ एकमेक नहीं हो गये हैं, इसलिये उन रागद्वेष से रहित एकाकार 
ज्ञायकस्वभाव की प्रतीति करो। इस समय ग्यारहवीं गाथा पढ़ी जा रही है, उसमें भी आचार्यदेव 

कहते हैं कि अहो शुद्धदृष्टि से देखने पर एक ज्ञायकभावरूप आत्मा है, वही भूतार्थस्वभाव है, और 

उस भूतार्थस्वभाव की दृष्टि से ही आत्मा का सम्यक्‌दर्शन होता है,--' भूयत्थमस्सिदो खलु 

Wass Sas जीवो ।' 

सम्यग्दृष्टि के अनुभव की दशा 

सम्यग्दृष्टि के अनुभव में भूतार्थ एक ज्ञायकभाव ही प्रकाशमान है; भेद की या राग की 

प्रधानता उसकी दृष्टि में कभी नहीं होती | साधकदशा में राग और गुणस्थानभेद आते हैं, उन्हें जानते 

  अवश्य हैं, किन्तु दृष्टि में से अभेद आत्मस्वभाव का अवलम्बन कभी नहीं छूटता; उनके परिणमन 

में स्वभाव और परभाव के बीच का भेदज्ञान सदैव वर्तता ही रहता है। राग होता है, उसे जानते हैं 

किन्तु “यह राग मैं हूँ राग से लाभ है '--ऐसी आत्मबुद्धि नहीं होती, '' मैं अखंड चैतन्यस्वभाव 

हूँ "ऐसी अखण्ड दृष्टि रहती है । इसका नाम भूतार्थ का आश्रय अथवा शुद्धनय का अवलम्बन 

है। लड़ाई या विषय- भोगादि के पापपरिणामों के समय भी अंतर की निर्विकल्प दृष्टि में से अभेद 

चैतन्यस्वरूप का आश्रय धर्मी के कभी नहीं छूटता, उसकी प्रतीति कभी दूर नहीं होती | उपयोग में 

भले ही सदैव निर्विकल्पना न रहे, और उपयोग राग की या पर की ओर हो, किन्तु साधकजीव की 

दृष्टि में कभी भी अभेद स्वभाव का अवलम्बन छूटकर भेद की प्रधानता नहीं होती । भूतार्थस्वभाव 

की दृष्टि ही सम्यग्दर्शन है, यदि वह दृष्टि छूट जाये तो सम्यग्दर्शन नहीं रहता। इस प्रकार 

भूतार्थस्वभाव के आश्रय से ही सम्यग्दृष्टिपना है । ७७ 

  

  

  

अपूर्व कल्याण का उपाय क्‍या है ? 
अंतर में चैतन्यवस्तु विद्यमान है, उसकी महिमा करके उसे श्रद्धा-ज्ञान में ग्रहण करना 

ही अपूर्व कल्याण का उपाय है। चैतन्य के श्रुव सामर्थ्य की महिमा को जाननेवाला ज्ञान 
उसमें उन्मुख न हो, ऐसा नहीं हो सकता | ज्ञानस्वभाव का आश्रय करने से अनादि के मिथ्या 

श्रद्धा-ज्ञान का नाश होकर सम्यक्‌ श्रद्धा-ज्ञान प्रगट हुये, वह अपूर्व भाव है और वही मोक्ष 

का कारण है। 

  

  

  

      
“मैं ज्ञानस्वरूप आत्मा हूँ '--इस प्रकार की ओर उन्मुख होकर जो ज्ञान एकाग्र हुआ, वह 

आत्मा ही है; आत्मोन्मुख होकर अभेद हुई ज्ञानपर्याय, आत्मा से पृथक्‌ नहीं है; और देह मैं हूँ, राग 
मैं हँ--इस प्रकार परोन्मुख होकर जो ज्ञानपर्याय एकाग्र हुई, वह परमार्थतः आत्मा नहीं है, क्योंकि 

वह आत्मा के साथ अभेद नहीं हुई है । जहाँ ज्ञानपर्याय आत्मोन्मुख होकर एकाग्र हुई, वहाँ द्रव्य- 

पर्याय का भेद नहीं रहा, इसलिये अभेद्‌ रूप से उस ज्ञान को आत्मा ही कहा है | 

जो जीव द्रव्य-गुण-पर्याय को अच्छी तरह पहिचान ले, उसकी पर्याय, श्रुव द्र॒व्यस्वभाव 

की ओर उन्मुख हुए बिना नहीं रहती । पर का तो आत्मा में अत्यंत अभाव है; रागादि विकार तुच्छ 

हैं; पर्याय का सामर्थ्य क्षणपर्यन्त है और द्रव्य का सामर्थ्य उसकी अपेक्षा त्रिकाल और अनन्तगुना 

है--ऐसा जानने से ज्ञान में ध्रुव द्रव्य की अपार महिमा आती है और ज्ञान उस ओर उन्मुख हो जाता 
है। स्वभावसामर्थ्य की महिमा आने से ज्ञान उसमें एकाग्र हो जाता है--वही धर्म है। चैतन्य के 
ध्रुवसामर्थ्य की महिमा को जाननेवाला ज्ञान उस ओर उन्मुख न हो--ऐसा नहीं हो सकता | 

ध्रुवस्वभाव की परम महिमा भासित होने पर, ज्ञान अन्तरोन्मुख हुआ और ज्ञानस्वभाव के 

साथ उसकी एकता हुई, तथा रागादि के साथ की एकता टूटी; इसलिये वह ज्ञान, रागरहित निर्मल 

हुआ। वस्तु में उत्पाद-व्यय-श्रुव तीनों एक साथ हैं। ज्ञानपर्याय ध्रुवस्वभाव में ढलने से 

ज्ञानस्वभाव के साथ एकता का उत्पाद हुआ और विकार के साथ की एकता का व्यय हुआ। 
सामान्य ज्ञानस्वभाव तो ध्रुवरूप है | उस सामान्य ज्ञानस्वभाव का आश्रय करके ज्ञान उत्पन्न हुआ, 
वहाँ विकार के साथ की एकत्वबुद्धि से छूटा, इसलिये अनादिकालीन मिथ्याज्ञान का नाश होकर 

सम्यग्ज्ञान प्रगट हुआ, वह सम्यग्ज्ञान ही आत्मज्ञान है । वह अपूर्व भाव है, वह धर्म भाव है, वह 
मोक्ष का कारण है। 

ज्ञान की विशेष पर्याय जहाँ सामान्य एकाकार स्वभाव की ओर उन्मुख हुई, वहाँ उस पर्याय 

का लक्ष छूट गया और एकाकार ज्ञायकभाव ही प्रसिद्ध हुआ, इसलिये वहाँ सामान्य का आविर्भाव 

और विशेष का तिरोभाव हुआ; अन्तरोन्मुख हुई निर्मल पर्याय विद्यमान होने पर भी, उस पर्याय के 

भेद पर धर्मात्मा की दृष्टि नहीं है, इसलिये उसे अभूतार्थ कहा गया है । अभेद द्रव्य पर ही दृष्टि होने 

से उसे भूतार्थ कहा है । ऐसे भूतार्थस्वभाव की दृष्टि, वह अपूर्व सम्यग्दर्शन है और उस स्वभाव को 
जाननेवाला ज्ञान, वह अपूर्व सम्यग्ज्ञान है। ऐसे सम्यग्दर्शन और सम्यग्ज्ञान ही प्रथम धर्म हैं। 

सम्यग्दृष्टि पक्षियों आदि को ऐसे शब्दों का ज्ञातृत्व भले न हो किन्तु अन्तर में अपने श्रुव 

चैतन्यसामर्थ्य की महिमा आने पर, उसके अवलम्बन से उसे पर्याय में ऐसे सम्यग्दर्शन और 
सम्यग्ज्ञान का अपूर्व परिणमन हो जाता है। और अज्ञानी जीव भले ही अनेक शास्त्र जानता हो, 
किन्तु अन्तर में अपने ध्रुव चैतन्यसामर्थ्य की महिमा भासित होने के बदले कहीं बाह्य में महिमा 

करके अटक गया है; इसलिये वह अपने चैतन्यस्वभाव का आश्रय करके परिणमित नहीं होता; 
इसलिये उसके अनादिकालीन मिथ्यादर्शन और मिथ्याज्ञान दूर नहीं होते। अन्तर में चैतन्य वस्तु 
विद्यमान है, उसकी महिमा करके उसे श्रद्धा-ज्ञान में ग्रहण करना ही अपूर्व कल्याण का उपाय है 

(- प्रवचन से ) 

  

  

  

    

  

    

  

  

    

  

  

   



सम्यग्दर्शन का अचूक उपाय 
देखो, यह सम्यक्त्व का पुरुषार्थ ! ऐसा पुरुषार्थ जीव ने पहले कभी नहीं किया | कोई कहे 

कि हम पुरुषार्थ तो बहुत करते हैं, किन्तु सम्यक्त्व नहीं होता,--तो ज्ञानी कहते हैं कि अरे भाई ! 

तेरी बात झूठ है, यथार्थ कारण दे और कार्य न हो--ऐसा नहीं हो सकता । यदि कार्य प्रगट नहीं होता 
तो समझ कि तेरे प्रयत्न में भूल है । सम्यग्दर्शन होने की जो रीति है, उस रीति से अन्तर में यथार्थ 

प्रयत्त करे और सम्यग्दर्शन न हो--ऐसा हो नहीं सकता। वास्तव में अपूर्व सम्यग्दर्शन का सच्चा 
उपाय क्या है, वह जीव ने कभी जाना ही नहीं है और अन्य विपरीत उपाय को सच्चा उपाय मान 

लिया है | जहाँ उपाय ही मिथ्या हो, वहाँ सच्चा कार्य कहाँ से प्रगट होगा ? इसलिये यहाँ आचार्य 

भगवान ने सम्यग्दर्शन का सच्चा और अचूक उपाय बतलाया है। यदि यह उपाय समझे और 

तदनुसार शुद्धनभय का अवलम्बन लेकर अन्तर के ज्ञानानन्दस्वभाव को पकड़े तो सम्यग्दर्शन का 

अपूर्व अनुभव और भेदज्ञान अवश्य हो जाये । 

  

  

  

  

  

    

  

श्री गुरुचरण का उपासक 
श्री पद्मप्रभ मुनिगज नियमसार की टीका में कहते हैं कि-- 

को नाम वक्ति विद्वान मम च परद्रव्यमेतदेव EAT | 

निजमहिमानं जानन्‌ गुरुचरणसमर्च्चना समुद्भूतम ॥१३२॥ 

गुरुचरणों के समर्चन से (अर्थात्‌ सम्यक्‌ भक्ति से ) उत्पन्न हुई निज महिमा को जाननेवाला 

कौन विद्वान ऐसा कहेगा कि ' यह परद्रव्य मेरा है।' 

श्रीगुरु की विनयपूर्वक जिसने अपने आत्मस्वभाव को जाना है और परद्रव्य के एक अंश 

को भी अपना नहीं मानता, वही सच्चा विद्वान है, और ऐसे जीव को प्रत्याख्यान होता है । जिसे पर 

से भिन्न अपने चैतन्यस्वरूप का भान नहीं है और परद्र॒व्य को अपना मानता है-पर की क्रिया मैं 

करता हूँ--ऐसा मानता है, उसने वास्तव में गुरु के चरणों की उपासना नहीं की है; उसके 

प्रत्याख्यान नहीं होती । 

सच्चे गुरु कैसे होते हैं, यह भी इसमें आ जाता है-समस्त परद्रव्यों से भिन्न अपने 

चिदानन्दस्वरूप की महिमा को जो जानते हों और परद्र॒व्य के अंश को भी अपना न मानते हों, तथा 

उपदेश में भी वैसा न कहते हों, वे सच्चे गुरु हैं; और ऐसे गुरु की भक्तिपूर्वक जिसने अपनी निज 

महिमा को जाना है-स्व-पर का यथार्थ भेदज्ञान किया है, वही गुरु के चरण का सच्चा उपासक है। 

इसके अतिरिक्त जिन्होंने स्वयं आत्मस्वरूप की महिमा को न जाना हो और परद्रव्य को अपना 

मानते हों, शरीरादि की क्रिया आत्मा करता है--ऐसा उपदेश देते हों, वे सच्चे गुरु नहीं हैं किन्तु 

कुगुरु हैं । और कोई भी परद्वव्य मेरा है, उसकी क्रिया मैं करता हूँ अथवा उससे मुझे कुछ लाभ होता 

है''--ऐसा जो जीव मानता है, वह गुरु के चरण का सच्चा उपासक नहीं है; वह चाहे जितने शास्त्र 
जानता हो, तथापि ज्ञानी उसे विद्वान नहीं कहते और उसे सच्चा प्रत्याख्यान नहीं होता। 

1 प्रवचन से 1 

  

  

  

CY ज्ञानतत्त््व <3 
आत्मा ज्ञानतत्त्व है । वह ज्ञानतत्त्व, राग से और देह की क्रिया से पृथक्‌ है । ज्ञानतत्त्व में राग 

या देह की क्रिया नहीं है, और राग द्वारा या देह की क्रिया द्वारा ज्ञानतत्त्व प्राप्त नहीं होता। ऐसे 

ज्ञानतत्त्व को जाने बिना अज्ञानीजन शुभराग को धर्म मानते हैं । राग तो आत्मा के वीतरागी धर्म में 

विघ्नरूप है; उसके बदले अज्ञानी जीव उस राग को धर्म का कारण मानकर उसका आदर करते हैं । 

ज्ञानी तो अपने ज्ञानतत्त्व को राग से पृथक्‌ जानते हैं, इसलिये उस राग को धर्म का कारण नहीं 

मानते बीच में शुभराग हो जाये, वह अलग बात है, किन्तु राग को धर्म का कारण मानकर उसका 

आदर करना, वह तो महान भूल है। राग का आदर करनेवाले को आत्मा के निर्दोष ज्ञानतत्त्व की 

प्रीति नहीं है । 

जिसप्रकार दूध का कटोरा भरा हो और बिल्ली आकर दूध पी जाये--यह अलग बात है 

और बिल्ली को बुलाकर दूध पिला देना, यह अलग बात है। खीर बनाने के लिये पाँच सेर दूध 

लेकर रखा हो और बिल्ली को बुलाकर आदर के साथ उसे वह दूध पिला दे, तो उसे खीर बनाने 

की रुचि ही नहीं है, वह खीर बनायेगा काहे में से ? 

उसीप्रकार जो जीव, धर्म करना चाहता है, वह यदि शुभराग से धर्म मानकर उसी का आदर 

करेगा तो उसका सारा ज्ञानतत्त्व शुभभाव के आदररूप बिल्ली पी जायेगी। राग से पृथक्‌ ज्ञानतत्त्व 

  तो उसकी दृष्टि में नहीं रहा, तब फिर वह जीव, रागरहित धर्म काहे में से करेगा ? सचमुच उसे धर्म 

करने की रुचि ही नहीं है ।शुभभावरूपी बिल्ली का आदर करके ज्ञानतत्त्व को राग से ही ढँक दिया 

है; तो अब कहाँ रहकर वह जीव धर्म करेगा ? बीच में शुभगग आ जाये, वह अलग बात है, किन्तु 
उसे धर्म मानकर आदर नहीं करना चाहिए, क्योंकि राग तो ज्ञानतत्त्व से विपरीत भाव है; राग के 

आधार से कभी धर्म नहीं होता। धर्म तो ज्ञानतत्त्व के ही आधार से होता है । इसलिये चैतन्यमूर्ति 

FATS का आदर, उसकी रुचि, उसका बहुमान, उसके प्रति रुचि और उसका अवलम्बन करना 

ही धर्म करने की रीति है। 

    

  

  

    

हाजरा हजूर भगवान 

धर्मी जीव की दृष्टि सदैव अपने शुद्धात्मा पर पड़ी है, इसलिये उसकी दृष्टि में 

चैतन्यभगवान सदैव हाजराहजूर वर्तते हैं । सम्यक्त्वी की भूतार्थदृष्टि में शुद्धात्मा सदैव समीप वर्तता 
है और विकल्पों का पर्दा उसकी दृष्टि में से दूर हो गया है । जो जीव अशुद्धता के विकल्प में ही रुका 

है और एकाकार ज्ञायकस्वभाव की ओर उन्मुख नहीं होता, उसे तो राग की निकटता है और शुद्धता 

दूर है। भेददृष्टि में भगवान आत्मा निकट नहीं है किन्तु दूर है, और अभेददृष्टि से देखने पर अंतर में 

चैतन्यभगवान हाजराहजूर समीप ही है । 

  

  

  

ज्ञानस्वरूप आत्मा 

# आत्मा ज्ञानस्वरूप है 
#& ज्ञानस्वरूप आत्मा है, इसलिये पर की क्रिया है--ऐसा नहीं । 

# ज्ञानस्वरूप आत्मा है, इसलिये विकार है--ऐसा भी नहीं है | 

# ज्ञानस्वभाव को पर के साथ कर्ताकर्मपना नहीं है | 

(७ और ज्ञानस्वभाव को विकार के साथ भी कर्ताकर्मपना नहीं है। 

७ ऐसे ज्ञानस्वभाव की प्रतीति करना, वह धर्म है | 

प्रौढ़ आयु के गृहस्थों के लिये 

जैनदर्शन शिक्षणवर्ग 
प्रत्येक वर्ष की तरह इस वर्ष भी श्रावण शुक्ला २ (ता, २९-७-५५ ) गुरु से भाद्र पद 

कृष्णा १० (ता. १३-८-५५) शनिवार तक सोनगढ़ में तत्त्वज्ञान के अभ्यासार्थ जैनदर्शन 

शिक्षण वर्ग प्रारंभ होगा। 

तत्वज्ञान के अभ्यास का प्रारंभ करनेवाले जिज्ञासुओं को इस वर्ग का शिक्षण बहुत 

उपयोगी है। जिन जैन बंधुओं को इस वर्ग में उपस्थित होने की इच्छा हो वे सूचना देकर 

यथासमय उपस्थित हो जायें | 

  

  

-- जैन स्वाध्यायमंदिर 

सोनगढ़ (सौराष्ट्र) 

अपूर्व प्रयोग 
सत्समागम से चैतन्य की समझ का यथार्थ प्रयोग जीव ने कभी नहीं किया है। अरे 

चैतन्य आत्मा! तुझे अनन्तकाल में ऐसा मनुष्य अवतार मिला है, उसमें तूने अनेक 

बाह्मप्रयोग तो किये, किन्तु अंतर में अपना ज्ञानानन्दस्वरूप आत्मा क्या वस्तु है, उसे समझने 

का प्रयोग अपने ज्ञान में कभी एक क्षण भी नहीं किया, और मनुष्य अवतार को व्यर्थ गँवाकर 

पुनः संसार में ही परिभ्रमण किया । इसलिये हे भाई ! अब जागृत होकर सत्समागम से आत्मा 

को समझने का प्रयतल कर, जिससे तेरे अनादिकालीन भवश्रमण का अंत आ जाये । 

  

  

  

          
  

  

  

मुद्रक : जमनादास माणेकचंद रवाणी, अनेकान्त मुद्रणालय, बल्‍लभविद्यानगर 
प्रकाशक : श्री जैन स्वाध्याय मन्दिर ट्रस्ट के लिये जमनादास माणेकचंद रवाणी

